
				এই পাতাটির মুদ্রণ সংশোধন করা প্রয়োজন। 
VV) হত্যাকারী কে ?
অক্ষয়। না, আপনি ঠিক সময়েই আসিয়াছেন। আমি। মোক্ষদার কি হইল ? অক্ষয় । সে অনেকক্ষণ আসিয়াছে । এই বলিয়া অক্ষয়বাবু একটি দ্বিতল বাড়ীর দিকে অঙ্গুলি নির্দেশে আমাকে বুঝাইয়া দিলেন যে, তন্মধ্যে তখন মোক্ষদ অবস্থান করিতেছে।
বাড়ীখানি উদ্যানের মধ্যে, আমরা যেখানে দাড়াইয়া কথোপকথন করিতেছিলাম, তাহার অদূরে। অক্ষয়বাবুর নূতন উদ্যানের মধ্যে সেই বাড়ীখানির অবস্থা নিতান্ত জীর্ণ এবং অত্যন্ত পুরাতন দেখিলাম। শরাহত ক্ষতবিক্ষতাঙ্গ অভিমনু্যর ন্যায়,সেই ইষ্টকদন্তবিকশিত,মান্ধাতার সমসাময়িক অতি জীর্ণ বাড়ীখানাকে অগণ্য প্রোথিত বংশরথিবৃন্দপরিবেষ্টিত এবং তাহার চতুর্দিকে চুণ সুরকী ও বালির প্রচুর ছড়াছড়ি দেখিয়া বুঝিলাম, সেই বহুদিনের পুরাতনকে এখন রাজমিস্ত্রীর সাহায্যে নবীকৃত করা হইতেছে। অক্ষয়বাবু আমাকে সেই বাড়ীর দিকে লইয়া চলিলেন।
উদ্যানস্থ অট্টালিকা যেরূপভাবে নিৰ্ম্মিত হইয়া থাকে, ইহাও সেই ধরণের। সম্মুখে একটী বৃহৎ হলঘর এবং তাহার দুই পার্শ্বে কক্ষশ্রেণী। সমতল পৃথিবী হইতে গৃহতল প্ৰায় পাঁচ হাত উচ্চে। সেজন্য অলিন্দের छ्ट्रे?ि স্তম্ভের মধ্যবৰ্ত্তী হইয়া একটী সোপানশ্রেণী আছে। দেখিলাম, সেই নবসংস্কৃত সোপানাবলী সবে মাত্র বিলাতী মাটি দ্বারা আবৃত এবং মাজ্জিত হইয়াছে। অক্ষয়বাবু পায়ের জুতা হাতে করিয়া উপরে উঠতে লাগিলেন, আমিও র্তাহার দেখাদেখি জুতা খুলিয়া অতি সন্তৰ্পণে উঠিলাম ; কিন্তু র্তাহার মত আমি ততটা সাবধান হইতে না পারায়, পায়ের চাপ লাগিয়া বিলাতী মাটি স্থানে স্থানে বসিয়া গেল। যদিও অক্ষয়বাবু তাহ দেখিয়াও
দেখিলেন না ; কিন্তু আমি মনে মনে কিছু অপ্ৰতিভ হইলাম।

